Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Bonilla Zafra jaunak egindako galderaren erantzuna, Foru Diputazioak emana, bost hilabete eta erdi baino gehiagoko kontratua duten bitarteko langileei kontratua uztail eta abuztura luzatzeko Hezkuntza Departamentuaren konpromisoari buruzkoa. Galdera 2019ko irailaren 6ko 10. Nafarroako Parlamentuko Aldizkari Ofizialean argitaratu zen.

ERANTZUNA
Navarra Suma talde parlamentarioari atxikitako foru parlamentari Alberto Bonilla Zafra jaunak 10-19/PES-00053 zenbakia duen galdera aurkeztu du, idatziz erantzun dakion. Horri dagokionez, Hezkuntzako kontseilariak informatu behar du ezen gaur egin den Mahai Sektorialaren bileran erakunde sindikalekin aztertu dela “Nafarroan irakaskuntza publikoaren kalitatea hobetzeko ituna”, galderan aipatzen den gaiari dagokionez, eta bertaratutakoek aho batez erabaki dutela urriaren 1erako, asteartez, deituta dagoen Mahai Orokorraren gai-zerrendan sartzea Hezkuntza Departamentuaren proposamena, gutxienez ere bost hilabete eta erdiko kontratuak kasuko ikasturteko uztailera eta abuztura luzatzeari buruzkoa. 

